
કાઉન્સિલિંગ એ એક મહત્વપૂર્ણ હસ્તક્ષેપ 
છે જેનાથી ઘણા બધા સકારાત્મક લાભ 

થઇ શકે છે. તેનાથી તણાવમુક્ત થવાય છે, 
આત્મસન્માનની ભાવના પેદા થાય છે અને 
વિકટ પરિસ્થિતિ સામે લડવાની દ્રઢતામાં વધારો 
થાય છે. મારી સામે ઘટિત એક ઘટનાની ચર્ચા 
કરું - ચારુનો પતિ દારૂડિયો છે અને તે ચારુને 
રોજ મારતો,ઘણીવા તે એટલી ક્રુરતાથી મારે 
કે ચારુને દવાખાને જવું પડે. જ્યારે પણ તેનો 
પતિ તેને મારે એટલે તે ગુસ્સે થાય અને તેના 
પતિ માટે ખૂબ ખરાબ અપશબ્દોનો ઉપયોગ 
કરે. આ વાત  સરસપુરમાં અમારા વજ્ર- ઓ- 
ફોર્સ એમ્પાવરમેન્ટ ફાઉન્ડેશન દ્વારા ચાલતા 
કાઉન્સિલિંગ કેન્દ્રના કાઉન્સિલરને ખબર પડી, 
બંને પતિ-પત્નીને બોલાવ્યા અને શાંતિથી 
તેમની વાત સાંભળી .

બે જણ વાતો કરતા- કરતા પણ લડતા 
હતા, પણ બોલવા દીધા. પછી એમને 
સમજાવ્યા, શરૂઆતમાં ખૂબ તકલીફ પડી, 
પણ ધીરજથી કામ લીધું, એટલું જ નહીં જ્યારે 
પણ કાઉન્સિલરને ખબર પડે કે ચારુને તેનો પતિ 
મારી રહ્યો છે તો ત્યાં પહોંચીને ઝઘડો ઉગ્ર ન 
થાય તેની કાળજી લે,જેના પરિણામે તેઓ લડે 
કે અપશબ્દો બોલે ત્યારે તેમને થાય કે ‘અમે 
જે કઈ કરી રહ્યાં છે તે યોગ્ય નથી. આનાથી 
અમે તો દુ:ખી થઈએ છીએ સાથે-સાથે બીજાને 
પણ તકલીફ પહોંચે છે.’ પરિણામે છેલ્લા ત્રણ 
મહિનાથી તેમના ઝઘડા ખુબ ઓછું થઇ ગયા 
છે. જો કે ચારુના પતિએ દારૂ પીવાનું ઓછું નથી 
કર્યું!  પણ ઝઘડા ઓછા થવાથી ચારુને વર્ષો પછી 
પહેલીવાર માર ખાધા વગર જ સુવાનું સુખ 
પ્રાપ્ત થઇ રહ્યું  છે!

ચારુ કાઉન્સિલર બહેનોને કહે છે, ‘બહેન! 
મને તો એમ હતું કે, હું માર ખાઈને જ મરી 
જઈશ, પણ આજે હું ઈજ્જતથી જીવી રહી છું 
એ મારા માટે ખુબ મોટી અને આનંદની બાબત 
છે. મને હવે જિંદગી જીવવા જેવી લાગે છે.’

{ રૂઝાન ખંભાતા
સોશિયલ આંત્રપ્રિન્યોર

વુમન િસટી

ઝઘડાઓ ટાળી જિંદગી 
માણવાલાયક બનાવો 

આઈએનઆઈએફડી ઈન્સ્ટિટ્યુટ દ્વારા કિડ્સ ફેશન શોનુ આયોજન અદાણી શાંતિગ્રામ ખાતે કરવામા આ‌વ્યુ હતુ.આ ફેશન શોમાં ઇન્સ્ટિટ્યૂટના સ્ટુડન્ટ્સે પોતે 
ડિઝાઇન કરેલા અવનવા ડિઝાઈનર ડ્રેસનું ડિસપ્લે કર્યુ હતુ. આઈએનઆઈએફડી સ્ટુડન્ટ્સે ટોડલર્સને લેટેસ્ટ કિડ્સ ટ્રેન્ડી ક્લોથ રેમ્પ વૉક કરાવ્યુ હતુ. શો સ્ટોપર 
બનેલા બાળકોએ પ્રોફેશનલ મોડલ્સની જેમ કોન્ફિડન્ટ સાથે રેમ્પ વૉક કરી આકર્ષણ જન્માવ્યું હતું. ફોટો: પિયુષ પટેલ

INIIFD સ્ટુડન્ટ્સના ડિઝાઇનર વેર સાથે ભૂલકાંઓએ કર્યું રેમ્પ વૉક

IIT-Gn ખાતે યોજાયો સંજીવની હેલ્થ મેલા

ઈન્ડિયન ઈન્સ્ટિટ્યુટ ઑફ ટેકનોલોજી(આઈઆઈટી) 
ગાંધીનગરના પાલજ કેમ્પસ ખાતે સ્ટુડન્ટ્સ દ્વારા 
‘સંજીવની’હેલ્થ મેલાનું આયોજન કર્યુ હતુ. 
આઈઆઈટી કેમ્પસની આજુબાજુના ગામડાઓના 
બાળકો અને વયોવૃદ્વ લોકો માટે યોજાયેલા આ ‘હેલ્થ 
મેલા’માં  સ્ટુડન્ટ્સે બાળકોને ફીટનેસ અને હેલ્થ 

માટેના ઘરેલુ નુશખા જણાવ્યા હતા. હેલ્થ મેલામાં 
પાલજ, બાસન, અલમપુર જેવા ગામડાઓના 

બાળકોના ડેન્ટલ ચેકઅપ, બોડી ચેકઅપ કરવામા 
આવ્યુ હતુ. હેલ્થ ચેકઅપની સાથે ગામડાઓના 
જોવા મળતા રોગો અને હાલમાં દેખા દીધેલા બર્ડ 
ફ્લૂ વિશે માહિતી આપવામા આવી હતી. 25 જેટલા 
ડૉક્ટરની ટીમ દ્વારા બાળકોનું હેલ્થ ચેકઅપ કરવામાં 
આવ્યું હતું. અહીં બાળકો માટે ફન એક્ટિવિટીનું 
આયોજન પણ કરાયુ હતુ.જેમાં બાળકોને વિવિધ 
પઝલ્સ ગેમ્સ રમી હતી.

ઓસમ ફેમિલી ગ્રૂપના 16 મેમ્બર્સે 15 
જાન્યુઆરીએ મંુબઈમાં યોજાતી 21 
કિ.મી.ની મેરેથોનમાં ભાગ લીધો હતો. 
આ મેરેથોનમાં જોડાનારા વ્યકિતઓ 
100 મીટર પણ દોડી શકવાની હાલતમાં 
પણ નહોતા પણ ઓસમ ફેમિલિ ગ્રૂપમાં 
જોડાયા બાદ તેઓ મંુબઈમાં 21 કિ.મી. 
મેરેથોન સફળતાની પૂર્ણ કરી શક્યા હતા. 
આ તમામ 16 રનર્સ એક સાથે દોડી રહ્યા 
હતા. આ ગ્રૂપને નમ્રતા દ્વારા લીડ કરીને 
માર્ગદર્શન આપવામા આવ્યુ હતુ.

ANCHOR ફિઝિકલ ડિસિઝને કારણે રનિંગ ન કરનાર નમ્રતા શેઠ 100 લોકોનું ઓસમ રનર્સ ફેમિલી ગ્રૂપ બનાવ્યું

100 મીટર પણ ના દોડી શકનાર નમ્રતાએ 16 
રનર્સ સાથે 21 કિલોમિટરની દોડ પૂર્ણ કરી

‘અડગ મનના મુસાફરને હિમાલય 
ક્યારેય નડતો નથી.’ આ કહેવતને 
શહેરની 38 વર્ષીય નમ્રતા શેઠે સાબિત 
કરી બતાવી છે. ડાયાબિટિસ, કોલેસ્ટ્રોલ 
જેવા ફિઝિકલ ડિસિઝના કારણે 29 

વર્ષની ઉંમરે નમ્રતાને 
દરરોજની 5 દવાઓ 
રેગ્લયુલર લેવાનું 
સુચન ડોક્ટર દ્વારા 
કરાયું હતુ. આવી 
પરિસ્થિતિમાં તેઓ 
100 મીટર પણ દોડી 
શકવાની હાલતમાં 

નહોતા. આ સમયે તેઓએ હાર ન 
માની દોડવાનું ચાલું કર્યુ. ધીરે ધીરે 
રનિંગના કારણે તેઓ શારીરિક રીતે 
સ્વસ્થ થવા લાગ્યા. આજે તેઓ ઓસમ 
રનર્સ ફેમિલી ગ્રૂપ ચલાવીને 100 જેટલા 
વ્યકિતઓેને રનિંગ દ્વારા ફિટ રાખવાનું 

કામ કરે છે. પોતાની જર્ની વિશે વાત 
કરતા નમ્રતા શેઠે કહ્યું કે,‘હું જ્યારે 
કોલેજમાં હતી ત્યારે માત્ર હેલ્થ માટે 
રનિંગ જેવી એક્ટિવિટી કરતી હતી. 
અચાનક મારી તબિયત ખરાબ થતાં  હું 
100 મીટર પણ દોડી ન શકવાની હાલત 
થઈ ગઈ. ડોક્ટરે મને દરરોજની 5 
દવાઓ ફરજીયાત લેવાનું સૂચન કર્યું. 29 
વર્ષની ઉંમરે મારી આવી હાલત થતાં હું 
માનસિક રીતે પડી ભાગી. આવા સમયે 
હાર ન માનતા મેં ફિઝિક્લ એજ્યુકેશન 
લેવાનું ચાલુ કર્યુ. જેનાથી મારી તબિયત 
ધીરે ધીરે સુધરવા લાગી. રનિંગના કારણે 
મારી હાલત સુધરતા મને વિચાર આવ્યો 
કે મારા જેવા ફિઝિકલ ડિસિઝનો ભોગ 
બનનારા લોકોને રનિંગ દ્વારા ફીટ કરી 
શકાય છે. આ લોકો 100 મીટર પણ 
શરૂઆતમાં દોડી શકતાં નહોતા આજે 
તેઓ 20 કિ.મી. સુધીની મેરાથોનમાં 
કોઈ પણ પ્રકારની તકલીફ વગર દોડી 
શકે છે.

બેંકની જોબ છોડી બનાવ્યુ ઓસમ રનિગં ફમેિલી ગ્રૂપઃ
બેંકમાં સાારી પોસ્ટ પર નમ્રતા શેઠ નોકરી કરતાં હતાં પણ તેઓને ફિઝિકલ પ્રોબ્લેમ થવાના લીધે નોકરીમાં 
ઘણી બધી તકલીફો પડતી હતી. રનિંગ ચાલુ કર્યાં બાદ તેઓની હાલત સુધરતા તેઓએ ઓસમ રનિંગ 
ફેમેલી ગ્રૂપ બનાવ્યંુ. રનિંગ દ્વારા લોકોને ફિટ કરવા માટે તેઓએ બેંકની નોકરી છોડી આ ગ્રબપને કાયમી 
ધોરણે અપનાવી લીધું. હાલ આ ગ્રૂપમાં 100થી વધારે મેમ્બર્સ છે.

નમ્રતાએ  મરેથેોનમા ંસૌથી આગળ રહી ગ્રૂપન ેઆપ્યું પ્રોત્સાહન

} નમ્રતા શેઠ

સેપ્ટ યુનિવર્સિટીની આજુબાજુ રહેતા 
સ્ટુડન્ટ્સના લોકેશન જાણી શકાશે
‘સેપ્ટ કનેક્ટ’ એપ્લિકેશનને દિલ્હી ખાતે કોમ્પિટીશનમાં ફર્સ્ટ પ્રાઈઝ મળ્યંુ

જીયોગ્રાફીક ઈન્ફોર્મેશન સિસ્ટમ 
ઈન્ડિયા(જીઆઈએસ)ને સોફ્ટવેર 
પુરા પાડનાર એમએપ દ્વારા એપ 
ડેવલપમેન્ટ ચેલેન્ડ કોન્ટેસ્ટનું 
આયોજન દિલ્હી ખાતે કરાયું 
હતું. જેમાં સેપ્ટ યુનિવર્સિટીની 
સ્ટુડન્ટસ ટીમે ‘સેપ્ટ ક્નેટેક્ટ’ 
એપ્લિકેશન બનાવી હતી. જેને 
ઓલ ઓવર ઈન્ડિયાની ટીમોને 
પાછળ રાખીને ફર્સ્ટ પ્રાઈઝ મેળવ્યંુ. 
સેપ્ટના જીઓમેટીક ડિપાર્ટમેન્ટના 
સ્ટુડન્ટસ અંકીત પ્રશ્નાની, ધ્વનિ 
તિવારી અને અરૂણ રાઠોડ ‘સેપ્ટ 
કન્ટેક્ટ’ એપ્લિકેશન બનાવી છે. 
આ એપ્લિકેશન વિશે વાત કરતા 
અંકિતે કહ્યું કે,‘ સેપ્ટમાં સ્ટડી 

કરવા માટે આવતા સ્ટુડન્ટ્સ માટે 
પેંઇન ગેસ્ટ તરીકે રહે છે ઘણી વાર 
તેઓને રૂમ પાર્ટનરની જરૂર હોય 
છે.પણ તેઓને ખબર નથી હોતી 
કે સેપ્ટમાં હાલ કોણ રૂમ શોધી 
રહ્યું છે. જે બાબતને ધ્યાનમાં રાખી 
અમે ‘સેપ્ટ કનેક્ટ’ અેપ બનાવી 
છે. આ એપમાં સેપ્ટમાં સ્ટુડન્ટ્સ 
પોતાની ડિટેલ નાખીને પોતાની 

નજીકના એરિયામાં રહેતા સેપ્ટ 
સ્ટુડન્ટ વિશે માહિતી મેળવી શકે 
છે. જીપીએસની મદદથી સેપ્ટની 
આજુબાજુના વિસ્તારમાં રહેતા 
સ્ટુડન્ટ્સના લોકેશન આ એપ પરથી 
જોઈ શકાય છે.વળી ટ્રાન્પોટેશનની 
પણ માહિતી એપની મદદથી મળી 
શકે છે.આ એપનો હાલ સેપ્ટ 
ખાતે યુઝ થઈ રહ્યો છે.’

} દિલ્હીમાં યોજોયલી સ્પર્ધામાં ફર્સ્ટ પ્રાઇઝ મે‌ળવનાર સેપ્ટ સ્ટુડન્ટ્સ અને ફેકલ્ટી

ચિત્રકારોએ કેનવાસ પર 
ગ્રામિણ કલ્ચરને રજૂ કર્યું
અમદાવાદની ગુફા ખાતે રાજકોટના પાંચ આર્ટિસ્ટનો આ 

પેઇન્ટિંગ શો 5 ફેબ્રુઆરી સુધી 4થી8 દરમિયાન જોઇ શકાશે.

આ ગ્રૂપ શોમાં સર રિયાલિઝમ, એબ્સ્ટ્રેક્ટ,લેન્ડસ્કેપ, સ્ટિલ લાઈફ અને 
સેમિ એબ્સ્ટ્રેક્ટ આ તમામ સ્ટાઈલ એક જ પ્લેટફોર્મ પર જોવા મળે છે. 
તેમાં પણ કેનવાસ ઉપર પાણીમાં હવાની અસર, નેચર અને સામાજિક 
ઘટનાઓ પણ વ્યક્ત થઈ છે. અમદાવાદની ગુફા ગેલેરીમાં રાજકોટના પાંચ 
આર્ટિસ્ટનો ગ્રુપ 
પેઈન્ટિંગ શો શરૂ થયો 
છે. આ આર્ટિસ્ટ એટલે 
અશોક કાબર, ફ્રાન્સિસ 
ડાયસ, નવનીત 
રાઠોડ, સજ્જડ કપાસી 
અને સુરેશ રાવલ.  
આર્ટિસ્ટ સુરેશ રાવલે કહ્યું કે, ‘અમે પાંચ આર્ટિસ્ટે સ્ટૂડિયો વર્કને બદલે 
સ્પોટ ઉપર બેસીને જ આર્ટ વર્ક કરવાનું પસંદ કર્યું છે. આ ચિત્રોમાં ક્યાંક 
ચોમાસા પછીનો ઉઘાડ જોવા મળે છે તો ક્યાંક ખેતરની હરિયાળી પણ 
જોઈ શકાય છે. કેટલાક ચિત્રોમાં સૌરાષ્ટ્રનું ગ્રામિણ કલ્ચર પણ જોવા મળે 
છે. આ પેઈન્ટિંગ શો 5 ફેબ્રુઆરી સુધી 4થી 8 દરમ્યાન જોઈ શકાય છે. 

} હું એમ માનું છું કે ગણિત જેવાં વિષયમાં કેટલાં

પંદરસો વર્ષ જૂના પેઇન્ટિંગ 
અને સ્કલ્પચર જોવા મળશે

કસ્તુરભાઈના કલેક્શનના મુઘલકાળના પેઈન્ટિંગ, ડેક્કન પેઈન્ટિંગ, 
રાજસ્થાની પેઈન્ટિંગ કલેક્શન, ગાંધીજી, ટાગોર વગેરેના ડ્રાય 
પેઈન્ટિંગ અને જુદા-જુદા સ્કલ્પચર હશે.  કસ્તુરભાઈના ફેમિલીની 
હીસ્ટ્રી ફોટો કલેક્શનરૂપે 16 ફેબ્રુઆરીએ મૂકવામાં આવશે.  આ 
ઉપરાંત આ મ્યુઝિયમમાં અપકમિંગ આર્ટિસ્ટ તેમના ડિસપ્લે પણ 
રજૂ કરી શકશે.

 શુ ંહશ ેઆ મ્યુઝિયમમાં ω

શાહીબાગ ખાતે કસ્તુરભાઇ લાલભાઇ મ્યુઝિયમ શરૂ થયું. 
અહીં કસ્તુરભાઈના કલેક્શનને મૂકવામાં આવ્યું છે.

શાહીબાગ વિસ્તારમાં કસ્તુરભાઈ લાલભાઈ 
મ્યુઝિયમ શરૂ કરવામાં આવ્યું છે. આ 
મ્યુઝિયમ કસ્તુરભાઈના બંગલામાં જ જોવા 
મળશે. જેમાં કસ્તુરભાઈએ કલેક્ટ કરેલા એક 
હાજરથી પંદરસો વર્ષ જૂના  ઓરિજનલ 
પેઈન્ટિંગ, સ્કલ્પચર મૂકવામાં આવ્યા 
છે. આ મ્યુઝિયમ જાહેર જનતા માટે 16 
ફેબ્રુઆરીના રોજ શરૂ કરવામાં આવશે. 
આ એક્ઝિબિશનની મુલાકાત શહેરીજનો 
લઇ શકશે પણ ઓનલાઈન રજીસ્ટ્રેશન 
કરાવવાનું રહેશે. આ મ્યુઝિયમ અંગે વાત 
કરતા કસ્તુરભાઈ લાલભાઈના પૌત્ર સંજય 
લાલભાઈએ જણાવ્યું હતંુ કે, ‘અમારું આ 
ઘર છેલ્લાં 20 વર્ષથી બંધ હતું. જે હવે 
મ્યુઝિયમમાં ફેરવાયું છે. ઘરને મ્યુઝિયમ 
બનાવવાનો કન્સેપ્ટ મારા પત્નીનો જ 
હતો. જેના કારણે આર્ટ ક્ષેત્ર વધારે ડેવલપ 
થશે અને યુથ પણ તેની સાથે જોડાશે. આ 
ઉપરાંત કલ્ચરલ પ્રોગ્રામ માટે અહીં એમ્ફી 
થીએટર શરૂ કરવાનો પણ ટૂંક સમયમાં 
વિચાર છે.’

ઈડીઆઈઆઈ ખાતે આંત્રપ્રિન્યોરે 
શેર કરી સક્સેસ બિઝનેસ સ્ટોરી
ઈડીઆઈઆઈની 2008થી અત્યાર સુધીની બેચના કુલ 
300 વિદ્યાર્થીઓએ પોતાનો સ્વાયત બિઝનેસ સ્ટાર્ટ કર્યો છે 

આંત્રપ્રિન્યોરશીપ ડેવલપમેન્ટ ઈન્સ્ટિટ્યુટ 
ઑફ ઈન્ડિયા(ઈડીઆઈઆઈ) ખાતે 
પોસ્ટ ગ્રેજ્યુએટ ડિપ્લોમાં ઈન મેનેજમેન્ટ 
-બીઝનેસ આંત્રપ્રિન્યોરશીપ જેવા કોર્સમાં 
2008થી અત્યાર સુધી અભ્યાસ પૂર્ણ કરીને 
પોતાનો સ્વાયત બિઝનેસ સ્ટાર્ટ કરનારા 
આંત્રપ્રિન્યોરે પોતાની સક્સેસ સ્ટોરી શેર 
કરી હતી.ઈડીઆઈડીના ડાયરેક્ટર સુનિલ 
શુક્લે સ્ટાર્ટઅપ ફડીંગ અને આંત્રપ્રિન્યોર 
સ્ટુડન્ટસે સક્સેસ બિઝનેસ માટેની 
ટિપ્સ આપી હતી. આ સાથે સ્ટાર્ટઅપ શરૂ 
કરનાર આંત્રપ્રિન્યોરને 2017ના વર્ષમાં 
ક્યા ક્ષેત્રોમાં સ્ટાર્ટઅપ શરૂ કરવા જોઈએ 
તેની માહિતી આપી હતી. 

ઈડીઆઈઆઈના ડાયરેક્ટર સુનિલ 

શુક્લાએ 2017ના વર્ષમાં હેલ્થક્ષેત્રમાં સૌથી 
વધુ સ્ચાર્ટ શરૂ કરવાની આંત્રપ્રિન્યોરને 
ટીપ્સ આપી હતી.સુનિલ શુક્લાએ કહ્યું 
કે હેલ્થના ક્ષેત્રે આજે પણ આપણે સ્વાયત 
નથી.હેલ્થના સાધનો અને ટેકનોલોજી 
આપણે વિદેશથી આયાત કરવી પડે છે.જો 
આંત્રપ્રિન્યોરે આ ક્ષેત્રના પ્રોબ્લમને ધ્યાનમાં 
લઈ કોઈ સ્ટાર્ટઅપ શરૂ કરશે તો જરૂરથી 
તેમા સફળતા મળશે. 

સુનીલ શુક્લાએ વિમેન આન્ત્રપ્રિન્યોરને 
બિઝનેસમાં જોડાવાનું સૂચન કરતા કહ્યું કે, 
‘ફોરેન કન્ટ્રીમાં દરેક બિઝનેસમાં 50 ટકા 
સ્ત્રીઓની ભાગીદારી હોય છે. ત્યાં કંપનીના 
સીઇઓથી માંડીને એમડી સુધીની પોસ્ટ પર 
મહિલાઓ પોતાની બિઝનેસ સ્કિલ બતાવે 
છે. ફોરેનના આ કલ્ચરને અહીંની યંગ વિમેન 
આન્ત્રપ્રિન્યોરે એપ્લાઇ કરવાની જરૂર છે.’

} હું એમ માનું છું કે ગણિત જેવાં વિષયમાં કેટલાં કલાકની તૈયારી કરી તે કરતાં કેટલી ચોકસાઇથી

 ઈડીઆઈઆઈના ફર્સ્ટ યરમાં સ્ટડી કરતી રુહી પ્રધાને સ્ટડીની સાથે 
જ પોતાનો બિઝનેસ સ્ટાર્ટ કરી દીધો છે.  આજે તે ટેક્સટાઈલમાં ઘણી 
બધી વુમન અને મેન્સ વેર કંપનીઓને સામાન અને રો મર્ટીરિયલ્સ અને 
મેન્યુફેક્ચરીંગ પૂરુ પાડે છે. સાત લાખના ઈનવેસ્ટમેન્ટમાં જ તેણે પોતાનું 
બિઝનેસ યુનિટ વાપી ખાતે સ્થાપિત કર્યો છે. આ અંગે રુહી પ્રધાન કહે છે, 
‘મારે મારો પોતાનો બિઝનેસ સ્ટાર્ટ કરવો હતો. મેં સર્ચ કર્યુ ત્યારે જાણવા 

મળ્યું કે, ટેક્સટાઈલ બિઝનેસમાં મેન્યુફેક્ચરીંગ અને સપ્યાલમાં ત્રુટીઓને કારણે બિઝનેસ 
પ્રોપર રીતે નથી થતો, જેના પર ફોકસ કરીને મેં વાપી ખાતે મારું પ્રથમ મેન્યુફેક્ચરીંગ યુનિટ 
સ્ટાર્ટ કર્યુ છે. જે આજે બીગ બજાર સાથે કામ કરે છે.

EDIIની ફર્સ્ટ યરની સ્ટુડન્ટે શર ુકર્યુ સ્ટાર્ટ અપ

wednesday, 01.02.2017

